
క. ఆ యమృతాంకురయుగళము

    నాయకమై స్ఫటికరుచుల నైల్యంబగు సు

    చ్ఛాయల నెనయుచు పవన

    స్థాయికి నెల వగుచు జీవతారక మయ్యెన్.




వ. ఈ రహస్యంబు సద్గురూపదేశక్రమంబుగా నెఱింగి బాహ్యాంతరంబులకు నడిమి శృంగాటకంబునం దోంకారదీపతదగ్రనీవారశూకాణువులవలె నుండు సగుణపంచకంబు నీక్షించుట తారకాంతరలక్ష్యం బగు, నదియునుం గాక సరస్వతీనాడి చంద్రప్రభానిభంబై మూలకందంబునం దుండి దీర్ఘాస్థిమధ్యంబున బిసతంతుకైవడి విద్యుత్కోటిసంకాశంబై బ్రహ్మరంధ్రపర్యంతంబు వ్యాపించి యుర్ధ్వగామినియై సర్వసిద్ధిప్రదమగు తత్స్వరూపంబు నాత్మయందు భావింపుచు ఫాలోర్ధ్వకోల్లలాటమండలంబున స్వస్వరూపంబందు లక్ష్యం బుంచి చూచుటే
పరమాంతర్లక్ష్యం బగు నివ్విధంబున,



మ. అనిశంబున్ భవతారకాఖ్య వరయోగాభ్యాసమున్ జేయగా

    మనమున్ మారుత మంతరంగమున నిర్మగ్నత్వముం బొందు, నం

    దనుకూలంబగు నంతరాత్మ పరమాత్మానందముం బొందు, నిం

    కొనరంగా సమనస్కయోగవిధ మే నుత్సాహినై చెప్పెదన్.





అమనస్కయోగము—శాంభవీముద్ర





సీ. ఆత్మాశ్రయము లగు నలహంసమార్గంబు

        లకు కుడియెడమల లలితనీల

    కాంతుల దగు నుదకజ్యోతులందు భా

        స్వరతరదర్పణచ్ఛాయ లమర

    వెలుఁగగాఁ దన్మధ్యములయందు సూక్ష్మాతి

        సూక్ష్మంబు లైనట్టి సుషిరములను

    మానసంబును నిల్ప నూని యంతర్లక్ష్య

        మును బాహ్యదృష్టు లిమ్ముగ ఘటించు

		 ఈ పేజీలో చివరి మార్పు 30 ఆగస్టు 2021న 22:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

